
Sammisaq 6 teknikkikkut allannguutit 

20.01.02 Kommunit iluanni aningaasartuutit immikkut ittut (Ingerlatsinermut 

aningaasaliissutit) 

Missingersuutit immikkoortiterneri 

      AS 2025 M 2026 M 2027  M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Kommune Kujallermi isumaginninnermut tunngasut Naalakkersuisunit akisussaaffigineqalernerisa 

kingunerisaanik konto pingaarneq pilersinneqarpoq. Oqaasertaliussat tullinnguuttuniittut 

missingersuutinut ilanngussani ilanngunniarneqarput: 

"Kontomut pingaarnermut matumunnga oqaasertaliussaqarpoq. 

Konto pingaarneq manna nutaajuvoq.  

”Naalakkersuisut isumaginninnikkut imaluunniit aningaasaqarnikkut suliassaqarfinni kommunit 

suliassaasa unikkallarneranni imaluunniit tigugallarneranni Namminersorlutik Oqartussat 

aningaasartuutaasa matussusernissaannut 5 mio. kr.-t tikillugit aningaasartuuteqarnissamut konto 

pingaarneq una tassanilu oqaasertaliussat aqqutigalugit Naalakkersuisut piginnaatinneqarput.” 

”Konto pingaarneq una oqaasertaliussartaalu unammilligassanik Kommune Kujallermi 

paasineqartunik aallaaveqarpoq, kisiannili tassunga killeqartinneqarnani.  

Kommuneq Kujalleq isumaginninnermut suliassaqarfimmi suliat suliarisarnissaannut, 

minnerunngitsumillu isumaginninnermut suliassaqarfimmi aningaasaqarnikkut aqutsinerup 

suliarisarnissaanut, annertuunik unammilligassaqartoq paasinarsisimavoq.  Kommune tamatuma 

saniatigut Namminersorlutik Oqartussanut annertuunik akiitsoqalersimavoq, tamatumunngalu 

akileraarutinut A-nut suliffeqarfinnullu akitsuutit akilerneqanngitsut kiisalu meeqqanut inunnullu 

innarluutilinnut Namminersorlutik Oqartussat paaqqinnittarfiini najugalinnut amigartumik 

akiliuteqartarnerit pissutaapput.   

Isumaginnittoqarfiup aqunneqarnera aaqqissuussaaneralu pillugit Inatsisartut peqqussutaanni nr. 11, 

12, november 2001-imeersumi § 7 naapertorlugu isumaginninnikkut inatsisaasut pisariaqarfiatigut 

atorunnaarsinnissaannut atatillugu kommune aningaasartuutinut akiliisartussaavoq.  

Aningaasartuutinut Namminersorlutik Oqartussanut atorunnaarsitsigallarnerup imaluunniit 

tigusinerup kingunerisinnaasaannut missingersuutinik massakkut inissiisoqarsinnaanngilaq, tassami 

suliniutigineqartup annertussusaa suli misissuiffigineqartussaavoq. Aningaasartuutit angalanernut, 

najugaqarnermut ullormusianullu kiisalu pisariaqassappat avataaniit siunnersorteqarnissamut 

aningaasartuutinut immikkut ittunut tunngariaannaapput.   

Aningaasat kontomi pingaarnermiittut aningaasat aalajangersimasut atorneqartillugit aningaasartuutit 

matuneqarnissaannut atorneqannginnissaat pillugit oqartussaallutik Naalakkersuisut 

aalajangiisinnaapput.  Aningaasartuutit killiliussanit annikinnerusut pisariaqassappat 

naalakkersuisoqarfinniit aqutsisoqarfinnilluunniit aningaasartuutinut attuumassutilinniit 

akilerneqartariaqassapput.  

Isumaginninnikkut malittarisassat atorunnaarsinniarnissaanni kommune aningaasartuutinut 

akiliuteqartussaagaluarpalluunniit Naalakkersuisut konto pingaarneq una oqaasertaliussartaalu 

tunngavigalugit aningaasartuutit kommunimut ingerlateqqinneqannginnissaannik  

aalajangiisinnaapput.  Tamanna kommunip aningaasaqarnikkut inissisimanera ajorluinnarsimappat 

immikkut soqutiginaateqalersinnaavoq.  Aningaasaliissutit uku atorlugit kommunip 

aningaasartuutaasa ilaasa makku ilaannut imaluunniit tamakkerlugit akilertarnissaanut 

tunngavissamik ujartuisoqanngimmat erseqqissaatigineqassaaq."  

30.10.37 Nuna tamakkerlugu meeqqanut inuusuttunullu paaqqinnittarfiit (Ingerlatsinermut 

aningaasaliissutit) 

Missingersuutit immikkoortiterneri 

      AS 2025 M 2026 M 2027  M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Akissarsianut 

aningaasartuutit   3.726 3,7 3,7 3,7 

Aningaasartuutit allat   3.876 3,9 3,9 3,9 

Isertinneqartut     -7.602 -7,6 -7,6 -7,6 

Akit pillugit kommuninik isumaqatiginninniarnerit naammassippata konto pingaarneq una 

nutarterneqassaaq. 

Suliassat kisitsisissaattut 

naatsorsuutigisat 
    AS 2025 M 2026 M 2027  M 2028 

  ---- 1.000 kr. ---- ---- mio. kr. ---- 

Ataatsimut aningaasartuutit 

pilersaarutillu 
  

3.876 3,9 3,9 3,9 

Inuusuttut Inaat, Qaqortoq   -4.143 -4,1 -4,1 -4,1 

Meeqqat Illuat, Nuuk   1.454 1,5 1,5 1,5 

Qasapermiut, Sisimiut   -510 -0,5 -0,5 -0,5 

Angerlarsimaffik Isikkivik, 

Sisimiut 
  

6.926  6,9 6,9 6,9 

Kommunit 

aningaasalersuinerat 
  

-7.602 -7,6 -7,6 -7,6 

Katillugit     0 0,0 0,0 0,0 

30.13.41 Innarluutilinnut angerlarsimaffiit (Ingerlatsinermut aningaasaliissutit) 

Missingersuutit immikkoortiterneri 

      AS 2025 M 2026 M 2027  M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Akissarsianut 

aningaasartuutit   77 0,1 0,1 0,1 

Isertinneqartut     -77 -0,1 -0,1 -0,1 

Akit pillugit kommuninik isumaqatiginninniarnerit naammassippata konto pingaarneq una 

nutarterneqassaaq. 

Suliassat kisitsisissaattut 

naatsorsuutigisat 
    AS 2025 M 2026 M 2027  M 2028 

  ---- 1.000 kr. ---- ---- mio. kr. ---- 

Meeqqat Angerlarsimaffiat 

Ivaaraq, Qaqortoq 
  1.243 1,2 1,2 1,2 

Najugaqarfik Elisibannguaq, 

Maniitsoq 
  -1.320 -1,3 -1,3 -1,3 

Kommunit 

aningaasalersuinerat  
  -77 -0,1 -0,1 -0,1 

Aningaasaliissutit katillugit     0 0,0 0,0 0,0 

31.03.34 Meeqqanut akilersuutit meeravissiartaarnerlu kiisalu meeqqanut inuusuttunullu 

illersuisoqarneq (aningaasaliissutit inatsigut pisussaaffigisat) 

Missingersuutit immikkoortiterneri 

      AS 2025 M 2026 M 2027 M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Oqaasertat tullinnguuttut missingersuutinut ilanngussami immikkoortutut kingullertut 

ilanngunniarneqarput:   

“AIS-p pingajussaaneernerani aningaasaliinermi tunngavigineqartut imatut naleqqussarlugit 

aaqqinneqarput, meeqqat pilersorneqarnerat pillugu inatsisip Kalaallit Nunaannut 

atuutilersinneqarnissaanik peqqussut nr. 259 af 15. marts 2024-meersoq Kalaallit Nunaannut 

atuutilerpoq, imatut ilaneqarluni meeqqanut tapisiat aalajangersarneqarnerat ilinniarnermut akiliutitut 

malittarisassanut tunngavissani takuneqarsinnaalluni.” 

34.01.02 Napparsimasunut taarsiissutit (Aningaasaliissutit inatsisitigut pisussaaffiusut) 

Missingersuutit 

immikkoortiterneri       
      AS 2025 M 2026 M 2027  M 2028 

 ---- 1.000 kr. ---- ---- mio. kr. ---- 

Ilanngaaseereerluni 

aningaasartuutit 
    0 0,0 0,0 0,0 

Aningaasartuutit allat     0 0,0 0,0 0,0 

Missingersuutinut ilanngussani teknikikkut erseqqissaasoqarpoq. Tullinnguullutik allassimasut 

peerneqarput: 

”Inatsit UPA 2024-mi akuerineqarpoq.” 

Uuminngalu taarserneqarluni: 

”Inatsit UPA 2024-mi akuerineqassangatinneqarpoq.” 

34.11.08 Atornerluisunik katsorsaanissamut pilersaarut (Ingerlatsinermut aningaasaliissutit) 

Missingersuutit 

immikkoortiterneri       

    AS 2025 M 2026 M 2027 M 2028 

 ---- 1.000 kr. ---- ---- mio. kr. ---- 

Ilanngaaseereerluni 

aningaasartuutit 
  0 0,0 0,0 0,0 

Ataani missingersuutit ilanngussaannut oqaasertaliussat kingullersaanni allannguutit 

missingersuutinut sunniuteqanngitsuni allannguinertaqarpoq: 

Maanna allaqqanera: 

"Kommunini tamani ukiuni 2016 - 2018-imut najukkani Allorfimmi katsorsaasarfinnik 

pilersitsisoqarsimavoq, taakkualu katsorsaanerit isumagisarpaat. Taakkua saniatigut illoqarfinni 

allani najukkani katsorsaanerit isumagineqartarput Nuummilu neqerooruteqartunit 

isumagineqartarlutik. Suliarinnittussarsiuussinerup nutaap kingorna taanna april 2021-mi 

aallartinneqarpoq, sumiiffinni katsorsaanerit amerlassusaat illoqarfinni tamani aamma 

pisariaqartitsineq malillugu marlunngortinneqarpoq, tamanna ingammik Tasiilamut iluaqutaassaaq." 

 

Nutaattut allaqqalertussaq: 

"Kommunini tamani suliariumannittussarsiuussineq aqqutigalugu qitiusumik katsorsaavimmik 

pilersitsisoqassaaq, suliarinnittussaaneq ukiuni sisamani sivisussuseqartartussaalluni. Taakku 

saniatigut illoqarfinni allani qitiusoqarfik aqqutigalugu najukkani katsorsaanerit 

isumagineqartassapput. Pilersaarutigineqarpoq 2025-p ingerlanerani nutaamik 

suliariumannittussarsiuussisoqassasoq, ilaatigut qulakkeerniarneqartutut siunertarineqarluni, 

illoqarfinni tamani katsorsaasunik marlunnik isumalluuteqalernissaq, pisariaqartitsinerlu 

tunngavigalugu amerlineqarsinnaasunik. Katsorsaariaaseq inatsimmi piumasaqaatit naapertorlugit 

ingerlassaaq." 

40.92.13 Ilisimatusarfik (Ingerlatsinermut aningaasaliissutit) 

Missingersuutit immikkoortiterneri 

      AS 2025 M 2026 M 2027  M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     10.848 10,8 10,8 10,8 

Aningaasartuutit allat     -10.848 -10,8 -10,8 -10,8 

Missingersuutinut ilanngussani teknikikkut erseqqissaasoqassaaq.   

73.01.01)  Nunalerinermut, Imminut Pilersornermut, Nukissiutinut Avatangiisinullu 

Naalakkersuisoqarfik (Ingerlatsinermut aningaasaliissutit) 

Missingersuutit immikkoortiterneri 

      AS 2025 M 2026 M 2027  M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Missingersuutinut ilanngussani teknikikkut erseqqissaasoqarpoq. Oqaasertaliussat uku peerneqarput 

imaattunillu taarserneqarlutik:  

"Kontomut pingaarnermut matumunnga oqaasertaliussaqarpoq. 

Nunalerinermut, Imminut Pilersornermut, Nukissiutinut Avatangiisinullu Naalakkersuisoqarfik  

naalakkersuisoqarfiup iluani suliassaqarfinni suliassanik makkuninnga isumagisaqartarpoq: 

pinngortitaq, avatangiiseq, nunalerineq, imminut pilersorneq, nukissiorneq nuna tamakkerlugu silap 

pissusaanut naleqqussarnissaq kiisalu qatserisartoqarneq, upalungaarsimaneq qaartiterinermullu 

tunngasut. Naalakkersuisoqarfiup Naalakkersuisut Inatsisartullu ataatsimut isigalugit 

naalakkersuinikkut anguniagaat aalajangersimasunullu aalajangiineri tunngavigalugit 

suliassaqarfinni suliniutit aalajangersimasut arlallit tunngavigalugit pilersaarusiorneq, 

ineriartortitsineq naammassinninnerillu aalajangersimasut pingaarnerit suliarisarpai. Nunalerinermut, 

Imminut Pilersornermut, Nukissiutinut Avatangiisinullu Naalakkersuisoqarfik ukuninnga 

immikkoortortaqarpoq; naalakkersuisoqarfimmut oqartussaanerusumut maalaaruteqarfiusinnaasut, 

allamik inatsisitigut aalajangersaasoqarsimanngippat: Aatsitassarsiornermi Avatangiisinut 

Aqutsisoqarfik, Nukissiorfiit aamma Asiaq, Kalaallit Nunaanni Misissueqqaarnerit aamma 

Innaallagiaqarnermut oqartussat. Nunalerinermut, Imminut Pilersornermut, Nukissiutinut 

Avatangiisinullu Naalakkersuisoqarfiup atasuupput immikkoortut nammineertitat uku, 

oqartussaanerusumut maalaaruteqarfigineqarfiusinnaanngitsut: Pinngortitaleriffik.  

Avatangiisinut upalungaarsimanermullu suliassaqarfimmi Inatsisitigut tungaviusut tassaapput 

Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-meersoq, 

Imaani avatangiisit illersorneqarnissaat pillugu Inatsisartut inatsisaat nr. 15, 8. juni 2017-imeersoq; 

Avatangiisinut aningaasaateqarfik pillugu Inatsisartut inatsisaat nr. 9, 27. november 2018-imeersoq 

aamma Kalaallit Nunaanni annaassiniarnissamut upalungaarsimaneq aamma ikuallattoornissamik 

qaartoornissamillu pitsaaliuinermi iliuusissat pillugit Inatsisartut inatsisaat nr. 14, 26. maj 2010-

meersoq. Inatsisit kingusinnerusukkut allannguutitaqartarput nalunaarutitalinnik. 

Avatangiisinut tunngasutigut Naalakkersuisut anguniagaraat avatangiisit ullutsinnut naleqquttumik 

mingutsitsinermut illersorneqartarnissaasa qulakkeerneqarnissaat. Inuiaqatigiit ineriartornerat 

annerujartuinnartumillu suliffissuit atugaalernerat sunniutilimmik avatangiisit illersorneqarnerannik 

malitseqartinneqarnissaat anguniagaavoq, taamaalilluni Kalaallit Nunaanni tunisassiornermi nukissat 

atorneqarnerat atuinerlu avatangiisinut  sapinngisamik pitsaanerpaamik pissalluni kiisalu inuit 

pilersitaannik avatangiisinik mingutsitsineq minnerpaanngortinneqassalluni. Illoqarfiit nunaqarfiillu 

eqqaanni avatangiisinik illersuineq sapinngisamik kommunit suleqatigalugit pisassaaq. 

Avatangiisit eqqarsaatigalugit suliassaqarfiit arlallit isumagineqartarput, taakkununnga ilanngullugit 

eqqagassat pilersaarusiorfigineqartarnerat, imikup suliarineqartarnera, suliffeqarfiit mingutserisartut 

avatangiisinik atuinissat akuersissuteqarfigineqartarnerat, imermik imerneqartartumik pilersuinermut 

nakkutilliineq akuersissuteqartarnerlu, imeqarfinnut killiliussani ingerlatanut immikkut 

akuersissuteqartarneq, poortuutissat, nunami mingutsitsineq kiisalu imartat avatangiisaat - tamatuma 

saniatigut aamma avatangiisit pillugit upalungaarsimanissaq nunanillu tamalaanik suleqateqarneq. 

Kontumut pingaarnermut matumunnga oqaasertaliussat aallaavigalugit 3 sømilit iluanni sinerissamut 

qanittumi avatangiisinut upalungaarsimanissami matussusiinissamut 5 mio. koruuninik 

qularnaveeqqusiinissamik pisussaatinneqarput. Kalaallit Nunaata eqqaani imartani uuliamik 

akuutissanillu mingutsitsisoqangaatsiaraangat mingutsitsinerup akiornissaa pillugu 

Namminersorlutik Oqartussat danskit naalagaaffiannut noqqaasinnaapput, aamma taamatut 

noqqaanerup akuerineqarnissaanut danskit naalagaaffiat pisussaaffeqarpoq aamma mingutsitsinermik 

akiuinermut aningaasartuutit akilertussaallugit. Mingutsitsingaatsiarneq tassaavoq Kalaallit Nunaata 

nammineq upalungaarsimanermi atortuni atorlugit akiuisinnaanani. Oqartussaq aningaasartuutinik 

akiliisoq akiliutini mingutsitsisumit akileqqusinnaavai. 

Upalungaarsimanermi suliassanut qatserisartoqarnerup qaartiterutinillu suliaqarfiup iluini 

inatsisiliorneq, najoqqutassanik suliaqarneq, nakkutilliineq, ilinniartitsineq aamma paasissutissanik 

ingerlatitsineq ilaapput. 

Pinngortitamut tunngasumi inatsisitigut tunngavigineqarpoq Pinngortitamik illersuineq pillugu 

Inatsisartut inatsisaat nr. 29, 18. december 2003-meersoq. Inatsit kingusinnerusukkut 

allannguutitaqartarpoq nalunaarutitalinnik. Pinngortitamut tunngasortaani nunat tamat 

isumaqatigiissutaannut, pinngortitap ingerlanneqarnera pinngortitallu illersorneqarnera pillugit 

isumaqatigiissutinut suleqatigiiffinnullu eqqarsaatigalugit pisussaaffiit arlallit isumagineqartarput. 

Taakkununnga ilanngullugit Nunani Avannarlerni Ministerit Siunnersuisoqatigiivinut, Uumasut 

assigiinngisitaartuuneri pillugit isumaqatigiissummut, Ramsarimi isumaqatigiissummut, 

Washingtonimi isumaqatigiissummut soqutigisanik isumaginnilluni sullissinerit kiisalu Kalaallit 

Nunaata Avannaani Tunumilu nunami allanngutsaaliukkami inuilaamilu allani ilisimasassarsiornissat 

suliaqarnissallu akuersissutigineqartarnerit, nuna allanngutsaaliugaq pillugu pilersaarusiornerit, 

CITES-imik (uumasunik nungutaasinnaanissamik aarlerinartorsiortunik niueruteqartarneq) 

sullissinerit paasissutissiisarnerillu, Ilulissat Kangerluani pinngortitap eqqissisimatinneqartup 

illersorneqarnissaa isumagineqartarnissaalu suliarineqarput. 

Makkununnga aningaasartuutit atorlugit makkua ilaatigut akilerneqartarput: 

• pinngortitamut soqutiginnittunik suleqateqarnerulernissaq, tassunga ilanngullugu pinngortitaq 

pillugu ilisimatusarneq pillugu siammarterinermik suleqatigiinnermillu siuarsaaneq.  

• Issittumi Siunnersuisoqatigiinni uumassusillit assigiinngisitaartuunerannut suleqatigiissitaq CAFF 

• Ilisimasassarsiornermut akuersissutinik suliaqarnissamut IT-qarnikkut atortoq 

• CITES-imut akuersissutinik suliaqarnissamut IT-qarnikkut atortoq 



Sammisaq 6 teknikkikkut allannguutit 

11 

• pinngortitamik aqutsinermut tamanut atuuttumik pilersaarusiorneq, ilisimasanik katersineq 

ineriartortitsinerlu aamma pinngortitamik ingerlatsinissami suliniutissanik ineriartortitsineq, 

Silap pissusiinut suliaqarfimmi nunap iluani nunanilu tamalaani silap pissusiinut tunngasut 

oqartussatut suliassartaanik naalakkersuisoqarfik suliaqartarpoq. Silap pissusiinut tunngasut nuna 

tamakkerlugu silap pissusiinut periusissiornermik nuna tamakkerlugu silap pissusiinut 

anguniakkamik imalimmik suliaqarneq kiisalu Paris-imi isumaqatigiissummut naleqqiullugu 

nalunaarusiaq naalakkersuisoqarfimmit isumagineqartarpoq.  

Nukissiuuteqarnermut tunngasut Nukissiorfinnut attuumassutilinnik suliaqarneq 

naalakkersuisoqarfimmit isumagineqartarpoq. Tamatuma kingunerisaanik ingerlatsinermut 

sanaartornermullu aningaasaliinissanut aamma pilersuinermut nukissiuuteqarnermullu suliassat 

siunissamut ungasinnerusumut pilersaarusiorneri, tassunga ilaallutik innaallagissamut, imermut 

kiassaanermullu akit aaqqissugaanerannik suliaqarneq kiisalu Nukissiorfiit sanaartugassanut 

aningaasaliinissamullu pilersaarutaannik akuersisarnerit. 

Nukissiuuteqarnermut atatillugu naalakkersuisoqarfik Kalaallit Nunaanni nukissiuutinik ataavartunik 

ineriartortitsinermik piviusunngortitsinermillu isumaginnittarportaaq kiisalu nukissiuutinik 

ataavartunik atuinissamut nunatsinnit nunanilu tamalaanit aningaasaliisinnaasunik kajumissaarineq, 

ilaatigut seqerngup qinngorneranit, anorimit aamma erngup nukinganit pisuussutit Namminersorlutik 

Oqartussanit atorneqanngitsut isumagineqartarlutik. Nittarsaassinermik, Kalaallit Nunaata erngup 

nukinga atorlugu unammillersinnaaneranik, nukissiuutit ataavartut paasissutissartaasa 

suliarineqareersut tamanut saqqummiunneqartarneri aamma akuersissutinik oqartussatut ilaatigut 

suliaqartarput.  

Nunalerinermik suliaqarfimmi suliaqartut attuumassuteqartut suleqatigalugit nunalerinermik 

inuussutissarsiuteqartut inerisarneqarnissaannik naalakkersuisoqarfik suliaqartarpoq kiisalu 

tapiissutinik aningaasaliisarnernik aqutsineq aamma inuussutissarsiutinik siuarsaanernik 

suliaqartarluni. Taakkua saniatigut naasut peqqissusaanik suliaqarfimmik nutaamik naalakkersuisoq 

pilersitsiniarnermik suliaqarpoq, tassani nunani tamalaani naasunik illersuiniaqatigiiffiup, 

International Plant Protection Convention (IPPC),-p nunani tamalaani tunngaviusumik 

malittarisassaanut naammassinnittumik nutaamik inatsisiliortoqassaaq. Suliaqarfiup siunertaa 

tassaavoq naasut issullu nunamut eqqussuunneqartut nakkutigineqarnissaat, taamaalilluni 

naggorissaatit naasullu assigiinngiiaartut ajoqusiinaveersaartitsinikkut 

navianartorsiortinneqarsinnaaneri pinaveersimatinneqassapput. Taamaalilluni Kalaallit Nunaata 

naasunik issunillu nunanut allanut IPPC-imut ilaasortaasunut avammut tuniniaasinnaanerminut 

periarfissai ammarneqassapput. 

Imminut pilersornermik suliaqarfimmi Naalakkersuisunit anguniagaat imminut pilersornerulernissaq 

pingaarnerutillugu suliaqartoqassaaq. Anguniarneqarpoq imminut pilersornerulernissamut 

tunisassiortoqarnerulissasoq. Tamatuma kingunerisaanik inuussutissanik, nukissiuutinik 

nunalerinermillu suliaqarfinni ilaatigut suliniuteqartoqassaaq. 

Konto pingaarneq una 2025-mi 1,2 mio. koruuninik amerlanerusunik, Issittumi Siunnersuisooqatigiit 

assigiinngisitaartunik suleqatigiiffiannik CAFF-imik aqutsinermik tigusisinnaaneq 

suliarineqartussaammat, aningaasaliiffigineqarpoq.  

Konto pingaarneq manna Kalaallit Nunaata Tasersiami aamma Tarsartuup Tasersuani erngup 

nukinganik periarfissaanik annertunerpaanik unammillersitsinissamut atatillugu ukioq naallugu 

sulisumik ataatsimik amerliliinissamut nittarsaassinermullu suliniummut atugassanik 2025-mi 0,7 

mio. kr.-nik ilaneqarpoq. Suliniummut tassunga konto pingaarneq tamatuma saniatigut ukiuni 2024-

mi aamma 2025-mi ukioq naallugu sulisumik ataatsimik amerliliinissamut 0,65 mio. kr.-nik 

ilaneqarpoq.  

Kalaallit Nunaata Parisimi isumaqatigiissummut ilaalernissaanik Inatsisartut aalajangernerisa 

malitsigisaanik kontomi pingaarnermi uani aningaasaliissutit ukiumut 0,35 mio. kr.-inik 

amerlineqarput  silap pissusaanut tunngatillugu ukiup affaani suliaqartartussamik 

atorfinitsitsinissamut. 

Konto pingaarneq manna Kalaallit Nunaanni ilisimasassarsiornermut atatillugu sullissinissamut 

ukioq naallugu sulisumik ataatsimik amerliliinissamut 2024-mi 2025-milu 0,65 mio. kr.-nik 

ilaneqarpoq.  

Konto pingaarneq manna naalakkersuisoqarfiup Issittumi Siunnersuisoqatigiinni, Kunngeqarfiup 

Danmarkip siulersuisuuffigisaani pinngortitamut, avatangiisimut silallu pissusaanut tunngatillugu 

suleqatigiissitanik tapersersuiniarluni piffissami killilikkami ukioq naallugu sulisumik ataatsimik 

amerliliinissaanut atugassanik 2025-mi aamma 2026-mi 0,7 mio. kr.-nik aamma 2027-mi 0,35 mio. 

kr.-nik ilaneqarpoq. 

73.04.02          Ineriartortitsinermut tapersiissutit, nunalerineq (Tapiissutitut 

aningaasaliissutit) 

Missingersuutit immikkoortiterneri 

      AS 2025 M 2026 M 2027  M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Missingersuutinut ilanngussani teknikikkut erseqqissaasoqarpoq. Tullinnguullutik allassimasut 

peerneqarput: 

"Aningaasaliissutit nunalerinermut tunngasut inuussutissarsiutinik siuarsaanermik ingerlatanut 

atorneqartarput aamma inuussutissarsiummut killiliussatigut piumasaqaatit pitsanngorsarnissaannut 

ineriartortitsinermut tapiissutitut tunniunneqartarlutik."  

Uuminngalu taarserneqarluni: 

”Nunalerinermik inuussutissarsiummi suliamut atatillugu siunnersuisarnerit 

pitsanngorsaaffiginiarlugit aningaasaliissutit ingerlatsinermut atorneqassapput.” 

Suliassat kisitsisissaattut 

naatsorsuutigisat     AS 2025 M 2026 M 2027  M 2028 

  ---- 1.000 kr. ---- ---- mio. kr. ---- 

Savaatillit allaffeqarfiat     35  0,0 0,0 0,0 

Nunalerinermik 

siunnersorteqarfik 
  -35 0,0 0,0 0,0 

Katillugit     0 0,0 0,0 0,0 

73.04.08 Kalaallit Nunaanni Imminut pilersornerup inerisarneqarnera (Tapiissutitut 

aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Tullinnguullutik allassimasut peerneqarput: 

Neqi pillugu KNI-mik sullissinissamik nutaamik isumaqatigiissuteqarnissaq naatsorsuutigalugu 

kontomi pingaarnermi uani aningaasaliissutit 8 mio. kr.-inik qaffanniarneqarput. 2024. 2025-mit 

siunissamilu Neqip imminut akilersinnaasumik ingerlanneqalernissaanut ungasinnerusoq isigalugu 

aaqqiissutissarsisimanissaq ilimagineqarpoq.” 

Uanngalu taarserneqarluni: 

Neqi pillugu KNI-mik sullissinissamik nutaamik isumaqatigiissuteqarnissaq naatsorsuutigalugu 

kontomi pingaarnermi uani aningaasaliissutit 8 mio. kr.-inik qaffanniarneqarput. 2025-mit 

siunissamilu, Neqip imminut akilersinnaasumik ingerlanneqalernissaanut ungasinnerusoq isigalugu 

aaqqiissutissarsinissap tungaanut.” 

73.04.10 Nioqqutissanik pilersuineq aningaaseriveqartitsinerlu (Ingerlatsinermut 

aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028 

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Tullinnguullutik allassimasut peerneqarput: 

”Tunngaviusumik isumaqatigiissut ukioq 2017-imit atuutilersoq KNI A/S-mik 

isumaqatigiissutigineqarpoq. Nioqqutissanik pilersuineq pillugu KNI A/S-imik kiffartuussinissamik 

isumaqatigiissut 2021-p naanerani atorunnaassaaq.” 

Uanngalu taarserneqarluni: 

”Tunngaviusumik isumaqatigiissut ukioq 2024-imit atuutilersoq KNI A/S-mik 

isumaqatigiissutigineqarpoq. Nioqqutissanik pilersuineq pillugu KNI A/S-imik kiffartuussinissamik 

isumaqatigiissut 2028-p naanerani atorunnaassaaq.” 

84.40.15 Ilinniartut inaannik sanaartorneq (Sanaartornermut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Suliniutit allaaserineqarnerini teknikikkut annikitsunik allannguisoqarnissaa kissaatigineqarpoq: 

SULINIUTIT AALLARTINNEQAREERSUT: 

Ilulissat 

52.120                  Ilinniartut inaat nalinginnaasut, Ilulissat, Immikkoortoq 2 

Missingersuutinut ilanngussami allassimasut makku peerneqassasut siunnersuutigineqarpoq:   

 

"Sanaartornermut aningaasartuutissat ataatsimit 27,9 mio. kr.-upput, suliniutillu ukiumi uani 

aningaasatigut inatsisitigut 12,8 mio. kr.-nik ilaneqarnissaa pisariaqarluni."  

 

Aasiaat 

52.121                           Ilinniartut inaat nalinginnaasut, Aasiaat, Immikkoortoq 2 

Missingersuutinut ilanngussami allassimasut makku peerneqassasut siunnersuutigineqarpoq:   

 

"Sanaartornermut aningaasartuutissat ataatsimit 27,4 mio. kr.-upput, suliniutillu ukiumi uani 

aningaasatigut inatsisitigut 12,3 mio. kr.-nik ilaneqarnissaa pisariaqarluni." 

 

Sisimiut 

52.122                           Ilinniartut inaat nalinginnaasut, Sisimiut, Immikkoortoq 2 

Missingersuutinut ilanngussami allassimasut makku peerneqassasut siunnersuutigineqarpoq:   

 

"Sanaartukkanut aningaasartuutissat katillugit 94,4 mio. kr.-upput taamaattumillu ukioq manna 

aningaasatigut inatsiseqarfiusoq 40,9 mio. kr.-nik ilaneqarnissaa pisariaqarluni."  

 

Qaqortoq 

52.124                                           Ilinniartut inaat nalinginnaasut, Qaqortoq, Immikkoortoq 

2 

Missingersuutinut ilanngussami allassimasut makku peerneqassasut siunnersuutigineqarpoq:   

 

"Sanaartornissamut aningaasartuutissat ataatsimut 49,6 mio. kr.-upput taamaattumillu ukiumi uani 

aningaasatigut inatsisini 29,6 mio. kr.-nik ilaneqartariaqarlutik." 

87.73.20 Umiarsualivinnut talittarfinnullu aningaasaleeqqinnerit (Sanaartornermut 

aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     0 0,0 0,0 0,0 

Missingersuutinut ilanngussami suliniutillu allaaserinerani teknikikkut annikitsumik 

allannguisoqarnissaa kissaatigineqarpoq: 

Missingersuutinut ilanngussami allassimasut tulliuttut peerneqassapput:  

"Siunissami sanaartornissanut ataatsimut piffissamut pilersaarummik suliaqartoqarneratigut nunatta 

karsianit tapiissutinik, tassa nunap immikkoortuini mittarfinni attaveqaatinik ineriartortitsinissamut 

kiffartuussinissamut isumaqatigiissutinik, ikilisaasinnaanermik qanimut misissueqqissaartoqassaaq." 

Uanngalu taarserneqarluni:  

Siunissami sanaartornissanut ataatsimut piffissamut pilersaarummik suliaqartoqarneratigut nunatta 

karsianit tapiissutinik, tassa nunap immikkoortuini mittarfinni qulimiguulinnullu mittarfinni 

attaveqaatinik ineriartortitsinissamut kiffartuussinissamut isumaqatigiissutinik, ikilisaasinnaanermik 

qanimut misissueqqissaartoqassaaq. 

Tamatuma saniatigut suliniutip allaaserinerani makku peerniarneqarput: 

"Kalaallit Nunaat 

25.218      Nunap immikkoortuini mittarfiliornerit 

Aningaasaliissutini akilerniarneqarput misissuinerit, suleqqaarnerit, misissueqqaarnerit, 

pilersaarusiornermi suliarinnittussarsiornermilu killiffiit tamarmik, nunatsinni mittarfiit 

katitigaanerinik annertusaanerit ineriartortitsinerillu, kiisalu mittarfinnik ingerlatsinermi 

attaveqaasersuutinut tunngasut. Matumani ilanngullugit sanaartugassat piffissalersorneqarnissaat. 

Massuma ilagisaatut nunap immikkoortuini mittarfiit ineriartortinnerisigut sullissinissamut 

isumaqatigiissutitigut nunatta karsianit tapiissutinik ikilisaasinnaanerup misissoqqissaarneqarnera 

ilaavoq. 

Illoqarfiit tullinnguuttut ilanngunneqarput: Narsaq, Nanortalik, Kangaatsiaq, Qasigiannguit, 

Qeqertarsuaq aamma Uummannaq.  

Mittarfinni suliassat inaarutaasumik piffissalersornerisa avatangiisinut sunniutaasunik 

nalilersuisoqassanersoq (ASN) taamaassappallu qanoq suliarineqassanersoq imaluunniit 

pinngortitamut avatangiisinullu sunniutit kingunerisinnaasaannik misissueqqissaartoqassanersoq 

aalajangissavaat. ASN-imut nassuiaatit mittarfinnut mittarfiliornerillu saniatigut sanaartugassanut, 

soorlu aqquserniornernut il.il., pisariaqarsinnaapput. 

Suliap aallartiffissaa: 2024” 

Uanngalu taarserneqarluni: 

"Kalaallit Nunaat 

25.218                                             Mittarfinni attaveqaasersuinissaq 

 

Aningaasaliissutini akilerniarneqarput misissuinerit, suleqqaarnerit, misissueqqaarnerit, 

pilersaarusiornermi suliarinnittussarsiornermilu killiffiit tamarmik, nunatsinni mittarfiit 

katitigaanerinik annertusaanerit ineriartortitsinerillu, kiisalu mittarfinnik ingerlatsinermi 

attaveqaasersuutinut tunngasut. Matumani ilanngullugit sanaartugassat piffissalersorneqarnissaat. 

Suliassap ilagisaatut nunap immikkoortuini mittarfiit qulimiguulinnullu mittarfiit 

ineriartortinnerisigut sullissinissamut isumaqatigiissutitigut nunatta karsianit tapiissutinik 

ikilisaasinnaanerup misissoqqissaarneqarnera ilaavoq. 

Nunap immikkortuini mittarfiliortiternissani najugaqarfiit makkua ilaatinneqarput: Narsaq, 

Nanortalik, Kangaatsiaq, Qasigiannguit, Qeqertarsuaq aamma Uummannaq.  

Qulimiguulinnut mittarfiliortiternissani najugaqarfiit makkua ilaatinneqarput: lllorsuit, Kangerluk, 

Nutaarmiut, Qeqertarsuatsiaat, Nuugaatsiaq, Kangaamiut, Naajaat, Qeqertat, Atammik, Kapisillit, 

Oqaatsut, Saarloq, lgaliku, Napasoq, Qassiarsuk. 

Mittarfinni suliassat inaarutaasumik piffissalersornerisa avatangiisinut sunniutaasunik 

nalilersuisoqassanersoq (ASN) taamaassappallu qanoq suliarineqassanersoq imaluunniit 

pinngortitamut avatangiisinullu sunniutit kingunerisinnaasaannik misissueqqissaartoqassanersoq 

aalajangissavaat. ASN-imut nassuiaatit mittarfinnut mittarfiliornerillu saniatigut sanaartugassanut, 

soorlu aqquserniornernut il.il., pisariaqarsinnaapput. 

Suliap aallartiffissaa: 2024.” 

 


